
890 Hesychins Hierogsolymitanus

Mariae habitum videmus eeclesiae? Haec parit, non dolore, sed gau-
dio: haec nutrit, non corporis ubere, sed lacte amoris.

SERMO 1IN NATALI DomINi!

1. [...] Eece annuntio vobis gaudium magnum, quod erit omni po-
pulo? Nullum hodie, fratres, conceptus, nullum terreat partus. Ubi
enim virginitas coneipit, integritas parit, Dei est virtus conscia, non
voluptas. Audi angelum dicentem, Spiritus sanctus superveniet in te,
ot virtus Altissimi obumbrabit tibi® Hodie, fratres, non inchoatur
deitas, sed humanitas innovatur: hodie natus est non sibi Christus,
sed mihi. Accedite ergo ad eum et illuminamini, et vultus vestri non
erubescent: * quia hodie in sole posuit, sicut dixit propheta, tabernacu-
lum suum.®

2. Virginitas nunguam nuda. Divinum est, fratres charissimi, quod
geritur, non humanum. Nunguam est nuda virginitas quae tegmine
pudoris se decoravit. Ad domicilium castitatis angelus mediator
advenit; ut regi aulam, Deo templum, et coelesti sponso thalamum
procuraret. Nascente enim Domino non est ablata, sed conseerata
virginitas; quae ipsa sponsumn genuit sui pudoris, ipsa custodi praebet
fidele servitinm: feta, sed virgo; virgo, sed mater; sterilitate enim
caruit, non pudore. Adstat sanctitag, sinceritas, pudicitia, castitas, in-
tegritas, fides, et omnes simul adfuere virtutes; ut intrepida famula
sui uteri portaret aunctorem, et coelestem paritura virtutem, sexus
sui vietrix, dolorem gemitumgue nesciret. Beata fecunditas, quae et
honorem acquisivit maternum, et castitatis praemium non amisit.

HESYCHIUS Hierosolymitanus (f post 450)
COMMENTARIUS IN LEVITICUM

Lib. I, cap. II, 4. Cum autem obtuleris sacrificium coctum in cli-
bano de simila, panes seilicet absgue fermento, conspersos oleo, et lagana
azyma oleo lita.

Admirabilis est legislatoris intentio, per omnia subftiliter ince-

1 Bermo iste, in app. Operum 3. Augustini, est S. Petri Chrysologi (¢f. PLS
1I, 847 et PLS 52, 665a).

2 Le. 11, 10,

¢ Le. 1, 35.

4 Ps. XXXIII, 6.

s Ps. XVIII, 6.

¢ Levit. 11, 4.

Hesychius Hierosolymitanus 891

dens: quia enim scientiae Dei, sive notitiae superius mentionem fecit,
ne forte putaris extra eam esse dispensationis Dominicae mysterium,
. vide quomodo per aenigmata exponit, nativitatis eius, crucis et re-
*807  surrectionis volens introducere * narrationem. Sacrificium coctum,
Christi appellat incarnationem, ad hoc enim incarnatus est ut immo-
laretur. Propter quod eum, Agnum Dei gui tollit peccata mundi,* Ioan-
nes Baptista appellavit. Recte ergo sacrificium in hoe loco, ut denun-
tiaret nativitatem eius, dicitur coctum in clibano, Dei Genitricis vi-
delicet utero. 1lla enim clibanus necessarie nominatur, quia et panes
ignemque desuper clibanus suscipit, sicut et Dei Genitrix, desuper
vitae panem, Dei videlicet Verbum in suo utero, ignemque suscepit
praesentiae Spiritus. Spirilus enim, inquit, sanctus. superveniet in te,
et virtus Altissimi obumbrabit tibi.> Hunc Moyses, quando Deus ad
Abraham disposuit seminis testamentum, clibanum commendavit;
ait enim, quia veniente sole ad occasum (significat hic finem mundi),
flamma facta est, et ecce apparuit clibanus ardens.® Et quid est hoc?
Addidit et fumigans, et transivit per medium divisionum. In die illa
pepigit Dominus foedus cum Abraham. Quando enim coelestis ignis,
Spiritus videlicet, in elibano nteri Genitricis Dei venit, ut totas accen-
deret mundi partes, tunec testamentum Deus Abraham, id est gen-
tibus disposuit: Abraham enim pater gentium nominatur. Si ergo mu-
nus offeres incarnationis Unigeniti, quae in ventre Virginis facta est,
non aliter acceptum est Deo, nisi eoctum de simila, id ex Del scientia
vel notitia fiat.

FRAGMENTUM IN PSALMUM

};3(:’ 1236 Ps. LXXIT, 6. « Katabfisetar dbg Setdg éml mwduov ». 1275
Ty xévwoty 160 Movoyevale iy elg v Ocotdrey [lopbévoy Aéyer: mé-
xov 3¢ adthg THv yootépx duxalwe éxdiesev émetdy) Tol Beol Adbyou iy
21287 Emdmplay ¥ fiouyd xol dfognrl, xabdmep wérog Tov Oerdy, E3éEato. To
Y adTe nal Eml TGy oraydvev Epeic.
bt o35 Ps. LXXI, 6. Descendet sicut pluvia in vellus. 1275

Dicit Unigeniti in Deipara Virgine exinanitionem: vellus autem

uterum eius merito nuncupavit; quia Dei Verbi adventum quiete ac

*1238 sine strepitu, non * secus ac vellus pluviam, suscepit. Hoe ipsum au-
tem etiam de stillicidiis dices.

1 Jo. I, 29.
2 Le. I, 35.
3 Gen. XV, 17.

SERMOKNES

Sermo IV. De 8. Maria Deipara.! Omnis profecto memoria iu-
storum totis votis est celebranda, et omnis solemnitas amicorum
Dei gloriosa. Cunecti enim religionis ergo fortiter fecerunt, cunecti
pro- confessione vera susceperunt labores: cuneti, ut coronas ve-
ritatis consequerentur, veluti numine divino ducti, periculis sese
obiecerunt. Hic autem dies festus qui nunc agitur, omnem glo-
riam superat, utpote qui contineat solemmnitatem Virginis, quae
usque adeo omnibus antecellit, ut ipsum Deum Verbum volen-
tem susceperif, quem ipsa citra ullam loei angustiam comprehendit.
Ad quam ante ormnia Gabriel archangelus primus exlamavit, Ave
gratia plena, Dominus tecum: ecce enim concipies in utem, et paries
Filium, et vocabis nomen eius Emmanuel 2 Fausta Gabrielis nuntia fue-
runt illi mox initinm laetitiae. Cum enim prima virgo conecluderetur
molestiis per sententiam condemnatoriam ob transgressionem inflietis,
ot ab ea gemitus plarimi prodirent, omnisque mulier, illius causa, in
dolore esset constituta, et partus omnis propter eam acerbitatem
pateretur, secunda virgo ex denominatione etiam angelica miseriam
omnem feminei sexus repulit, omnemque tristitiae fontem qui inter
pariendum adesse solet, obstruxit, et nubem desperationis, qua pre-

i Omnes congentiunt de fide huius Sermonis, ducrumque sequentium
{ef. RPhTh, 547 ss.).
2 Le. 1, 28, 30.

muntur mulieres in partu, dissipavit: et lumina laetitiae apud con-
tribules coruscare fecit. Dum audiret itaque a Gabriele, Ave, gratic
plena, Dominus tecum, non excepit salutationem tranquillo animo,
sed cum talem vocem exaudisset, et (Gabrielem archangelum intuita
domi ex ingperato, et ob vocem de pariendo, cogitatione perturbata
esset, ftales quasdam (nt verisimile est) abiiciebat Gabrielis locutio-
nes: Omnia, inquiens, praster opinionem, el peregrina video in te
hodie. Et istud: Quo pacto ausus es temere accedere ad virginem non
desponsatam, et incredibilia verba praedicare? Ais enim me paritu-
ram. puerum absque semine, concepturam dixisti nullis nuptiis inter-
venientibus: loculum wuteri absgue ulla cum viro cohabitatione et
conversatione editurum fructum. Quis vidit, quis audivit fertilium
agrorum naturae peritus, antea agrum incultum produxisse spicam,
aut terram non plantatam germinasse uvam, vinum sine vite, aut flu-
vium absque fonte * prodeuntem? Quod quidem nemo ex primis sae-
culis audivit auribus, aut cculis conspexit accidisse. Qua ratione tibi
fidem habebo me suggillanti? Quid ergo Gabriel ei haesitunti respon-
dit? Dixi quod didici, quod audivi loguor: Spiritus sanctus superve-
niet in te, et virtus Altissimi obumbrabil 1ibi. Ideogue quod nascetur ex
te sanctum, vocabitur Filius Deiy * tanquam is sit a quo, et velut is

1 Le. I, 35.

ad quem omnis creatura, tanquam Creator et Opifex omnium, tan-
quam saeculorum Pater, tanguam saeculi parens, tanquam omnium
conditor, tanquam coelis antiquior, tanquam angelorum opifex, et
humanitatis formator, tanquam denique eorum, qui alioqui perituri
essent, Salvator: praeter haec nihil possum denuntiare. Non enim,
o Virgo, mandatum habeo, ut per singula dicam, quo pacto: sed ut
earum rernm minister sim quae faciunt ad faustum erga te nuntium.
Admirare igitur meeum mysterium, et bona nuntia absque dubita-
tione excipe. lla vero ait: Eece ancilla Domini, fiat mihi secundum
verbum tuwumt Nog igitur nativitatem Dominicam edocti archangelicis
sermonibus Gabrielis, incedamus a tergo semitis eius. Ego, quemad-
modum ille, vim partus, citra disquisitionem ecuriosam, divinam
agnosco et censeo: didieimus a Magis, imo vero instructi sumus, ut
eam rem religiose colamus. Qui quidem inquirentes infantem, stella
duce, non dixerunt his quos interrogabant: Quomodo fit conceptio
divina? Quomodo uterus sine semine, quomodo partus incorruptus,
quomodo mater post partum est virgo, guomodo subiicitur annis, qui
prior illis est? Quomodo est in tempore, qui est ante saecula? Quo-
modo natura uteri comprehendere potuit eum, qui est incomprehen-
sus? Quomodo is gui est incorporeus, sine conversione factus est caro?
Quomodo Deus Verbum seipsum exinaniens in utero virgineo [...]?

1 Le. I, 38,

T se  Virgo enim est mater, et post partum permansit sigillum virgi-
nitatis, quod natura indidit, inconcussum custodiens.

51450  Sermo V. De Sancta Maria Deipara. Iure proculdubio omnis

s1462 grati animi lingua salutat * Virginem et Deiparam, ac¢ pro vi-
ribus Gabrielem angelorum principem imitatur. Itaque hic qui-
dem dicit ei, Awe, ille vero acclamat, Dominus exr te,'! eo gquod Do-
minus editus assumpta carne apparuerit humano generi. Iste eo-
gnominat eam, matrem lucis: ille, Stellam vifae: alius Dei Thro-
num appellat: aliug, Templum maius eoelo: alius, Cathedram non
inferiorem ecathedra cherubica: alius item, Hortum non semina-
tum, fertilem, incultum,® vitem uvarum feracem, valde florentem,
intactam: turturem mundam, columbam impollutam, nubem pluviasg
incorruptas continentem, specimen cuing gemma sole splendidior,
fodinam unde prodit lapis totam terram tegens, a nullo inecisus:?
navem mercibus refertam, nulloque egentem gubernatore: thesau-
rum locupletantem; alii similiter lucernam oris expertem, quae a se
ipsa iugiter ardeat; arcam arca Noé latiorem, longiorem, illustrio-
rem. Illa erat animalium arca, haec autem arca vitae: illa corruptibi-
lHum animalium, ista vero vitae incorruptibilis: illa ipsum Noé, haec

1 Le. I, 28.
? Cant, V, L.
¢ Dan. II, 45.

vero ipsiug Noé factorem portavit: illa duas et tres contignationes
et mansiones habebat, haec autem universum Trinitatis comple-
mentum, quandoquidem et Spiritus sanctus adveniebat atque hospi-
tabatur, et Pater obumbrabat, et Filius utero gestatus inhabitabat.
Spiritus enim sanctus, ait, superveniel in te, et virtus Altissimi obum-
brabit tibi. Ideo quod nascetur ex le sanctum, vocabitur Filius Deil
Vides quanta et qualis est Deiparae Virginis dignitas? Unigenitus
enim Dei Filius mundi conditor, velut infans gestabatur ab ea, et
Adamum reformabat, Evamque sanctifieabat, excludebat draconem,
ot paradisum aperiebat, sigillum uteri muniens. Merito sane utrum-
que et iuxta ratione. Aperiebat enim paradisum, quoniam latronem
introducturus erat in eum, cunctosque regni haeredes deducturus.
Sigillam uteri muniebat, eo guod is gqui carnem assumebat, esset Deus
et Verbum, nequaquam opus habens portis ingrediendi causa aut
egrediendi. Tibi igitur, o Virgo, prophetae tribuunt laudes,® et quis-
que Deiferam dieit, qui miraculorum mysteriis fidem habuerit. Et
ille quidem te virgam Tesse vocitat,® ut obscure declaret virginitatem,
quae nullo modo valnerari aut ineurvari potuerit. Iste vero comparat
cum rubo ardente, qui tamen non exuritur: * ut subindicet carnem

1 Le. I, 35,

2 Ezech XXIV et XXVI.
8 Isa. XI, 1.

¢+ Exod., ITI, 2.

Unigeniti, et Virginem Deiparam. Haec enim ardebat, et non con-
sumebatur: peperit siquidem, et uterum non aperuit: coneepit, et
vulvam non corrupit; eduxit infantem, et uterum signatum reliquit;
lac suppeditavit, ubera tamen intacta conservavit: portabat puerum,
pueri tamen patrem non agnoscebat: mater effecta est, * quae minime
sponsa fuit: nutriebatur filius, et non inveniebatur pater: ager fruc-
tum edebat, et fructus carebat cultore: messis reddebat quae semen
non acceperat: currebat fluviug, et fons quacumque ex parte clausus
ut perspicuum fieret te matrem esse factam, et tamen non esse pas-
sam ea quae mulieribug aceidunt. Peperisti tanquam mulier, non
tamen ut mulier corrupta es: iuxta legem naturalem gestabas in
utero, quoniam tempus pariendi praescriptum exspectabas: verum-
tamen concepisti praeter legem naturalem; alius te appellavit portam
clausam in oriente sitam,! quae introduxit clausarum portarum re-
gem: necnon etiam portam emittentem te voecavit, quoniam porta
praesentis vitae Unigenito effecta es. Portam in oriente sitam, quia
lux vera, quae illuminat omnem hominem venientem in mundum,?
ex utero tuo processit, velut e quodam thalamokregib. Tu regem por-
tarum clausarum introduxisti, atque iterum eduxisti. Nequaguam

t Ezech. XLIV, 2.
¢ fo. I, 9.

enim Rex gloriae, dum conciperetur aut ederetur, vulvae tuae portas
prorsus aperuit, neque virginitatis vinecula laxavit. Vocavit te hortum
conclusum, et fontem signatum, is qui ex te ortus est sponsus, prae-
dixit in Canticis.! Hortum conclusum, ob id guod falx corruptionis,
aut vindemia te non attigit: florem autem, qui ex radice lesse homi-
num generi pure exhibetur, excultus tibi a puro et intemerato Spiritu.
Fontem conclusum, quia flumen vitae ex te prodiens replevit terram,
alioqui ramus nuptialis fontem tuum nequaquam exhausit. David
sine intermissione cithara celebrat eum qui ex te natus est: Swurge,
Domine, in requiem tuam, tu et arce sanctificationis tuwae. Surge: unde?
E sinu Patris, non ut a Patre separeris (hoc enim dicere vel cogitare
nefas est): sed ut dispensationem peragas, vel quidpiam e coelis ante
saecula et ante generationes tibi praefinitum. Surge, ut lapsos erigas,
ut claudicantes recta incedere facias, ut possessionem tuam recipias,
quae ab hoste ad hoe usque tempus tyrannico modo occupatur. Surge,
Dowmine, in requiem tuam, quam super terram praescripsisti, et in
Bethleem constituisti, utpote stabulum, praesepe, et fascias., Non
enim eges in coelis requie, sed ipse es requies universae creaturae:
at in terra, nostra causa pateris quae ad carnem pertinent. Non

i Cant, IV, 12,
z Ps, CXXXI, 8.

enim erat esuries aut sitis vera quam habebas; quinimo esuriens,
panis es vitae: et sitiens ipse es consolatio laborantinm siti, cum sis
fluvius incorruptionis: et dum fatigabaris obambulando terram, per
fluctus maris iter pedibus faciebas absque labore. Surge, Domine, in
requiem tuam, tu el arca sanctificationis tuae, quae est haud dubie
Virgo Deipara. Si enim tu es gemma, merito illa est arca. Et quia
Sol exsistis, necessario Virgo voecabitur coelum. Cum sis flos immarce-
scibilis, profecto Virgo erit planta incorruptionis, et paradisus immor-
talitatis: in quam Isaias haec * prospiciens nuper acclamabat dicens:
FElece virgo in utero concipiet, et pariet filium, el vocabunt nomen eius
Emmanuel! Ecce virgo, quaenam? Muliernm egregia, e virginibus
electa, praeclarum naturae nostrae ornamentum, gloria luti nostri,
quae Evam pndore, et Adamum comminatione liberavit, audaciam
draconis abscidit: quam concupiscentiae fumus non attigit, neque
vermis voluptatis eam laesit. Fece virgo in utero concipiet, undenam, o
propheta? Non dico, ait. Hoc enim reservatum est Gabrieli. Permmlti
distinete declarare nituntur miracula Virginis, pleraque tamen eorum
praetermissa sunt. Caeternm ego de partu gemper Virginis, fidem
facio: Michaeas, de regione et loco in gquo miraculum peractum est:

! Isa. VII, 14.

David, de tempore. Ipse enim Prophetiae Psalmorum inseruit istud:
Ex utero ante luciferum genui te} Gabriel igitur dicturus est unde.
Tlle enim de coelo descendit, ille ad hoc ipsum mittitur ad Virginem,
ille tempore partus adest, et substantiam partus creditur necessario
declarasse. Sin cupis et a me discere, quae sequuntur in propheta per-
curre: Kt pariet filium, et vocabunt nomen eius Emmanuel. Quid porro
est Emmanuel? Nobiscum Deus. Nunquid ergo Deus ex nuptiis et
corruptione concipitur, et ex viro atque concubitu editus aut incarna-
tus esse potest? Nequaquam, sed operatione divina, seminatione
superna, et adventu Spiritus sancti. Quamobrem cum Virgo Gabrieli
diceret: Quomodo fiet istud apud me, guia virwm non eognosco? * per-
cellit me: miraculum quod dixisti, me perterret: et oraculum angeli
Virginem obstupefacit, miranda dicis, ideogque mihi dubia, quia pe-
regrina, extimesco nuntii fausti novitatem: perturbor ob ea quae di-
cuntur a te admodnm ingolita. Quomodo mihi fiet istud, guia virum non
cognosco? Qua ratione fiam mater, quae non fui sponsa? Flos aetatis
vigentis non est corruptus: cingulum virginitatis non solvi: vinecula
vulvae non laxavi: uteri non dissolvi sigillum. Angelus confestim sub-
iunxit: Spiritus sanctus superveniel in te, et virtus Altissimi obum-

1 Ps. CIX, 3.
£ Le. I, 34.

brabit tibi; * hoe est, 8i cognosceres virum, non pareres Deum, cui vi-
sum est ex te, propter te citra corruptionem, servi formam sumere:
nunguam fieres instrumentum incarnationis eius qui omnia produxit.
Verum quia munda es a concubitu nuptiali, quia templum incorru-
ptum, et tabernaculum ab omni sorde liberum conservasti: et Pater
hospitatur apud te, et Spiritus sanctus obumbrat, et assumpta carne
Unigenitus ex te nascitur: eam ob rem, ne dubites ullo modo, de re-
liquis mysteriis ne sis anxia, si parias in stabulo universae creaturae
opificem: ne haesistes, si sedere facias in praesepio enm qui sedet in
dorgo Cherubim, si non habeas locum in diversorio, cum sis mater
regis eorum guae sursum sunt et deorsum. Libens enim qui ex te
natus est, pauper efficitur, ut divites refrenet, et * egenis patientiae sit
argumentum, et gratiarum actionis magister. Libens reconditur in
praesepi, ut qui sunt pecuini accurrant, et reperiant Aéyov, id est,
sermonem et rationem in praesepi constitutam: ut ex eo recipiant di-
gnitatem rationalem: ut qui currunt ad paleas, frumentum nanci-
scantur: ut bestiarum more festinent, arbitrantes se inventuros in
praesepl manipulos hordei, et panem verum manducaturos, alimen-
tum vitae, coenam lucis, escam laetitiae, incorruptionis dulcedinem,
unde oritur notitia regni, arrha adoptionis filiorum, coelorum haere-

1 Le. I, 35,

ditas, societas cum Patre et Filio et Spiritu sancto. Ipsi gloria in sae-
cula saeculorum. Amen,

Sermo VI. In praesentatione Iesu Christi. [...] Et postquam im-
pleti sunt dies purificationis eorum, secundum legem Moysi! Quorum
eorum? Toseph equidem neque pater erat, neque purificationi sub-
ditus, sed neque Mariae, neque puero purificationibus opus erat;
sic enim lege dicitur: Mulier quae suscepto semine pepererit masculum,
septem diebus immunda erit. Sed Maria non suscepit semen, nec igitur
purificatione indigebat. Mulier quae suscepto semine pepererit mascu-
tum, septem diebus immunda erit.? Quare? Quia Adam secundum in
vitam * adduxit. St autem peperit feminam, bis septem impura erit.’
Cuius rei gratia hic dierum numerum duplicem statuit? Quia Eva rur-
sum ab Fva gignitur, fragile instrumentum, debile vas, contrita testa,
manuductrix inobedientiae, per quam suasit serpens. Sed sicut audisti
mulieris improperia, hic quogue et mulieris merita disce; mulier vir-
ginitatem saeculo induxit, contulit in gremio Deum quem creatio
continere non potest, generavit in carne illum qui nostram genera-
tionem fabricavit; prima Iesum ex mortuis solutum accepit, prima
proclamatae resurrectionis primitias accepit; prima gaudium disei-

L Le. II, 22,
* Tev. XII, 2.
8 Lev. XII, 5.

pulis annuntiavit. Mulier, inquit, quae susceperit semen. Deipara
autem mmulier quidem erat, muliebria vero non passa est; semen enim
virl venter non suscepit, neque novit aratrum Mariae ager, virgineum
vinetum pastinum non toleravit, ita ut non pro se oblationem, sed
pro omni humano genere fecerit; propter nos enim circumeiditur
Christus, propter nos et baptizatur, pro nobis perficit legis purifica-
tiones; si fleverif, naturam lavat; si alapas pertulerit, nostra nos ca-
ptivitate liberat; si crucem sustinuerit, nos allevat ingo iniquitatis; si
sputa induraverit, Adamum liberat maledictionis sputo.

Sed Toseph et mater eius audientes quae per Simeonem dicebaniur,
mirabantur,! quomodo Christus dignatus est filius hominis fieri; mi-
rabatur Maria quomodo venter mulieris continuit Deum, quomodo
aneilla liberatorem creationis generavit.

Et tuam ipsius animam pertransibit gladius, ut revelentur, ex mul-
tis cordibus cogitationes.? Gladius diversitas opinionum dicitur, quon-
iam sicut et gladius scindit ac partitur corpora, ita et animas per
indecisionem contradictio; si enim et virgo erat, sed et mulier; si quo-
que Deipara, sed nostro compacta limo; gladius iam ipsius animam
pertransivit, ut manifestentur ex multis cordibus cogitationes: de

t Le. II, 33.
* Le. 11, 35.

Christo in tempore passionis dissensiones; nunc illum prophetam,
nune vero Salvatorem Israél non subscribentes, multam guoque in his
diversitatem, propter agitationem ex ipsa passione sustinentes; ita
ut eum Cleopha discipuli iter facientes et ad ipsum dicerent: Tw solus
advena es in Lerusalem, et ignovas quae facta sunt in diebus istis? Deinde
interrogati, quae? Addiderunt: De Iesu Nazareno gui fuit vir pro-
pheta, et quae sequuntur. Brgo sicut de propheta sentiebant et de
Salvatore Israél, propter autem passionem et varias emissas opi-
niones quod redempturus esset Ierusalem incerti videbantur. Quae
quidem non in vanum evenerunt, sed ad manifestandum, quia Quod
stultum. est Dei, sapientius est hominibus.? Etenim in passione ecrucis
omnes cribrati sunt et agitati, non solum simplices discipuli, sed et
electi et mater eius, et haec passio universum orbem confirmavit, in
Christo Iesu Domino nostro, per quem et cum quo Patri * gloria, cum
sanecto Spiritu, nunc et semper et per omnia saecula saeculorum. Amen.

Ps. XX, 17. Spes mea ab uberibus matris meae: Mariae matris
Domini, aut significat facientes voluntatem Patris eius, qui in coelis

1 Le. XX1V, 19, 20.

2 I Cor. 1, 25.

5 Opus hoec, quod exstat inter op. Ps. Athanasii, est Hesychii Hier, (cf.
Cay, I, 890; Bar, II, 30; Al 345).

pulorum meorum est.
18. Hlud autem: In fe proiectus sum ex wutero, quando Gabriel,

PG
27, 72
e cum esset ipse in utero Virginis, de eo dixit, quod Filius Dei est.
1 887 Ps. LX, 16. He Ruth Moabitide genus ducit saneta Maria; ideo
propter virginitatem Moab hic nominatur. Virgo igitur olla Domini
facta est, quia et in utero suo concepit Dominum super naturam,
non secundum naturam.

e P LXVIL, 33. Mons Dei, mons pinguis, Virginem, et Deipa- 1285
ram significat, 34. Mons coagulatus, mons pinguis: Obsignatam vi-
delicet virginitate. ‘ ‘ ;

51 1us  Ps. OV, 50. Et pro nikilo habuerunt terram desiderabilem: Deipa- 1286
ram Mariam iniuriis afficientes, et Domino de ipsa dicentes: Nos ex

fornicatione nati non sumus.’t

1 Jo. VIIL, 41.
e PG 93, 484, 352, 860, 1071, 1433,



	HESYCHIUS Hierosolymitanus († post 450)
	Commentarius in Leviticum
	Fragmentum in Psalmum
	Sermones
	Sermo IV. De S. Maria Deipara
	Sermo V. De S. Maria Deipara
	SermoVI. In praesentatione Iesu Christi

	De titulis Psalmorum


